
Uunga siunnersuut: Inunngortunik toqusunillu nalunaaruteqartarneq, ilisinerit 

iliveqarfiillu pillugit Inatsisartut inatsisaat nr. xx, xx 2016-imeersoq 

(Ilinniartitaanermut, Kultureqarnermut, Ilisimatusarnermut Ilageeqarnermullu 

Naalakkersuisoq) 

 

 

Akissuteqaat 

 

 

Aappassaaneerneqarnera 

 

Inunngortunik toqusunillu nalunaaruteqartarneq, ilisinerit iliveqarfiillu pillugit Inatsisartut 

inatsisaata aappassaaneerneqarnerani siunnersuutip taperserneqarnera pillugu 

nuannaarutiginninnera Naalakkersuisut sinnerlugit oqaatigissavara. 

 

Aammattaaq Kultureqarnermut, Ilinniartitaanermut, Ilisimatusarnermut Ilageeqarnermut 

Ataatsimiititaliaq isumaliutissiissutaa pillugu qutsavigissavara, tassani oqaatsitigut kukkunerit 

amigaatillu aaqqinneqarnissaat kiisalu isumaliutissiissummi kaammattuutit malinneqarnissaat 

pillugu aappassaaneerinninnermut allannguutissatut siunnersuummik Naalakkersuisut 

saqqummiussinissaannik ilimagisaqarluni ataatsimiititaliap isumaqatigiittup siunnersuutip 

akuerineqarnissaa inassuteqaatigaa. Tamanna pillugu ilisimatitsissutigissavara oqaatsitigut 

kukkunerit amigaatillu aaqqinneqarnissaat pillugu aappassaaneerneqarnerani allannguutissatut 

siunnersuummik Naalakkersuisut saqqummiussinikuusut. 

 

Ataatsimiititaliap isumaliutissiissummini kaammattuutai malinniarlugit Naalakkersuisut 

pingajussaaneerneqarnissaanut allannguutissatut siunnersuummik saqqummiissapput. 

 

Naalakkersuisut taamatut oqaaseqarlutik allannguutissatut siunnersuutit ilanngullugit 

siunnersuut pingajussaaneerneqarnissaanut ingerlateqqinneqassasoq Naalakkersuisut 

inassuteqaateqarput. 

 

 

  

 

 


